
Siulequt 
 

Kalaallit Nunaanni inuit kigutitigut peqqissusaat pitsaanngilaq. Pitsaanerulissappat 
innuttaasut namminneq kigutiminnik paarsinissap pisariaqassusianik paasinninnissaannaat 

pinnani aammali tamanna anguniarlugu iliuuseqarnissaat pisariaqarluinnarpoq. 

 

Una pingaartuusoq oqartariaqarpugut, kigutigissarnerup tungaatigut  imminut isumagineq – 

imaappoq uagut nammineq ulluinnarni kigutitta peqqissuunissaat anguniarlugu 
iliuuseqartariaqartugut. 

 

Taamaattumik kigutigissaanermi – taamaaliornissaq nukissaqarfiussappat – 

anguniarneqassaaq pinaveersaartitsineq. 

Taamatut iliuuseqarnissap ilaa pingaartoq tassa nutaarluinnarmik pilersitaq Kalaallit 
kigutigissarnermut ullorititaat, Kalaallit Nunaanni silarsuarmilumi tamani siullermeerluni – 

ulloq 18. april 2007 nalliussineqartoq. 

 

Ulloq iluatsilluarpoq nuna tamakkerlugu isumassarsiarpassuarnik iliuuseqarnertigut 

takutitsiviulluni. Sapinngisaq tamaat suliniutit uani kakkersagannguami 
ilanngunniarneqarsimapput. 

 

Kakkersagannguamik saqqummersitsineq pingasunik siunertaqarpoq: 

• Siulliullugu taasassaq tassa ”qujanaq kingullermik” tamanut, kigutigissarnermut 

ullorititap nuannersumik misigisaqarfiuneranut suleqataalluarsimasunut – 
kigutigissaasunut suleqatigisartagaannullu kiisalu tamanut ullormi tassani 

peqataanissaminnut kajumissimasunut. 

• Neriuutigineqartortaaq tassa kakkersagannguup inuit amerlasuut oqariartuummik 

pingaartumik matuminnga eqqaasikkumaarai: Illit nammineq kigutivit meeqqavillu 

kigutaasa inuuneq tamaat paarilluarnissaat kissaatigigukku, akisussaassuseq illerpiaq 
tigummivat.  

• Minnerunngitsumilli neriuutaavoq kakkersagannguaq tamanut, siunissami Kalaallit 

Kigutigissarnermut Ullorititaannik nalliussisoqartarnissaanik peqaataasarumaartunut 

isumassarsisitsijumaartoq. 

 
Atuarluarisiuk! 

 

 Ane Jeppesen                                       Frank Senderovitz 

 Kigutigissaasunut Sinerissami                Kigutit Nakorsaasa Qullersaat  

 Siunnersorti 

Kalaallit Nunaanni Kigutigissarnermut ullorititaq siullerpaaq! 

Sumiiffimmi kommunip pitsaaliuinermik siunnersortaasa suleqatigineri suleqatigiinnermut 
pitsaasumut ersiutaavoq  suleqatigiinneq pilersitsiffiulluarmat assersuutigalugu illoqarfinni 

ukunani: Sisimiuni, Ilulissani, Maniitsumi, Qeqertarsuarmilu.  

 

Assini ukunani takuneqarsinnaavoq Sisimiuni pinngitsaaliuinermik siunnersorti 

kigutigissaatinik qaqorsaataannillu agguaassassanik poortuersuataartoq: 

 

                             
 
Allargarsiussassaq aammamaa ilaassaaq         Tamaasa eqqaamavagut? 

 

 

Ilulissani pitsaaliuinermik siunnersorti assiliisuugami, ullormi pisunik assilisarpassuaqarpoq: 

 

               
 
Ilitsersuisoqarpoq...                  ...taavalu takanna peqqinnartut 

 

 

Maniitsumi pitsaaliuinermik siunnersortipnaveersaartitsisup ullormi allagarsiussassaq 

kopeerpaa. AllagartarlKommunip allafiani nivinngarneqarpoq. 

 

 

Qeqertarsuarmi pitsaaliuinermik siunnersorti nioqqutissanik qanoq sukkoqartiginerinik 
ilitsersuutitalinnik saqqummersitseqataallunilu assigiinngitsunik pinnguartitseqataavoq.  

 

 

Illoqarfinni allani iliuuseqarputtaaq 

Sinerissami sumiiffinni assigiinngitsuni nuannivissunik pisoqarfiuvoq. 
 

Uummannami kigutigissarnerup ullua aallarnerneqarpoq nalunaaqqutaq 07.30, kigutit 

nakorsaat kigutigissaasorlu kigutigissaatinik, paasissutissanillu meeqqanut agguaallutik, 

aammalu angajoqqaanut suleqataasunullu eqquiniutinik kigutinut paarinissaannullu 

tunngasunik apeqqutitalinnik nammineq sulianik agguaallutik.  
 

Agguaassisut illoqarfimmi angalaarput ilaatigut ataatsimut ineqarfiit pingasut pulaarlugit. 

 

Atuarfiup paarlersuani atuartut titartagaannik eqqarsaatiminnillu takussutissiaannik  

saqqummersitsisoqarpoq. Titartakkat pitsaanerit qulit kigutigissaatinik kallerup innerani 
ingerlatilinnik akissarsitinneqarput. Kigutigissaatit tamakku pissarsiarineqarput Dan Dental 

A/S aqqutigalugu, taanna kigutigissaasunut suleqataalluartuuvoq. 

 

Ulloq pitsaasumik nereqatigiinnermik naggaserneqarpoq nal. 18.00 illoqarfiup hotelliani. Ulloq 

iliuusissatigut iluatsitsiviulluartoq naak suleqataasut piffissakillioraluartut. 
 

            
 

”Pilersuisoq”-p eqqaani inersimasut eqquiniaasut…  atuartullu titartakkatik alutornartut  

     saqqummersippaat 

 
Kangaatsiami timersortarfimmi pisorpassuupput. Angajoqqaat meeqqatillu isikkamik 

arsaallutik unammipput, kigutigissarranneqarpoq, tamarmillu kigutigissaatinnapput 

ilitsersorneqarlutillu qanoq kigutigissartassasut. Peqataasut qiimaqaat, kigutaasallittaaq 

kigutigissartinneqarput. 

 

Kinguneqartitsineq: Sapaatip akunerani 18-mi kigutigissaasoq nangilluni sammisaqar-

titsivoq kigutigissaatinik kallerup inneranik ingerlatilinnik akissarsisitsisarluni. Ilami 

qaammatit april majilu kigutit paarinissaannut tunngasunik sammisaqartitsiviujuarput. 

Kigutigissaasunut ikiortit pikkorillutik suliaminnik ingerlatsipput. 

 

Ataani takuneqarsinnaapput ulluni kigutit paarinissaannik paasititsiniaaffiusuni pisut ilaat. 

 

                       
 
Kigutigissannginnermi kigutit aappaluttumik        …Ataatap ikiorpaanga 

qalipaaserneqarput…    

Taava kigutigissaatinik kallerup inneranik ingerlatilinnik akissarsiniarluni unammisoqarpoq. 
 

 

Qeqertarsuarmi katersortarfik tamanut ammatinneqarpoq nal. 13.00-miit 18.00-mut. 

Torrallatanik allagartalersuisoqarpoq, tamakku ullormi atugassatut meeqqerivinni suliaapput 

takutinneqarlutik nerisassat peqqinnartut peqqinnanngitsullu. 
 

Kigutigissarnermik ilitsersuisoqarpoq aamma atuaqatigiiaat kigutaat putoqannginnerpaat 

tulliilu akissarsisinneqarlutik kigutigissaatinik kallerup inneranik ingerlatilinnik. 

Tamakku saniatigut illoqarfiup TV-anit sivikitsuaqqamik isiginaagassiortoqarpoq ilaatigut 

atuartut 6. klassit apeqqusiaannik imalimmik. 
 

 

Ittoqqortoormiormiuttaaq sammisassanik pitsannik takusassaqartitaapput: Sap. ak. 12-mi, 

tassa kigutigissarnerup ullua qaammammik sioqqullugu pilersaarusiorneq aallartippoq. 

Soorlu allagartarsualiortoqarpoq annoraaminernik saniatigullu minnerusunik 
allagartalersuisoqarluni. Atuartut peqatigalugit piareersartoqarpoq, ilaatigut erinarsornermik 

sungiusartoqarluni. Saarulliit panertut, paarnat iipilit pisiarineqarput nerisassatut 

peqqinnartutut siunnersuutissat. 

 

Ulloq aallarnerpoq nal. 09.00. Allagartarsuarnik allagartanillu takutitsisunik illoqarfikkut 
ingerlaartoqarpoq, suaartarlutik erinarsorlutik atorlugu ”Kigutigik”, illoqarfiup ilaani 

arlaannut unittarlutik. Kommunip eqqaani akerliussutsimik takutitsisoqarpoq Borgmesterilu 

taakkununnga oqalugiarpoq. 

 
Atuartunut annernut imermik, saarullinnik panertunik, paarnanik qerisunik iipilinillu 

sassaallertoqarpoq. DVD takutinneqarpoq nerisassanik peqqinnartunik siunnersuutinik 10-

nik  imalik, kigutigissaatillu kallerup inneranik ingerlatillit tunioraanneqarput atornissaallu 

ilitsersuutigineqarluni. 

 
 

                          
 
Ittoqqortoormiini ingerlaartut….  Borgmesteri oqalugiartoq 

Allagartarsuit torrallatat 
 

 

Kinguneqartitsineq: Inuusuttut ataatsimut ineqarfigisaannut pulaarneq, ineqartullu 

tamarmik immikkut kigutigissaatinik kallerup inneranik ingerlatilinnik tunineqarput. 

 
Utoqqaat Illuat pulaarneqarpoq. Allagartanik nivinngaasoqarpoq soqutiginnittunut 

saaffiginnittumik piumasut misissortissinnaasut ilitsersorneqarlutillu kigutigissarnermik. 

2. klassit 3. klassillu maji qaammat aaneqartassapput kigutigissarnissamut nerisassallu 

peqqinnartut soorlu ullaakkorsiutit, ullup qeqqa  siutit unnukkorsiutillu suut 

peqqinnartuusut oqaluuseriartorlugit. Tassa ullut 14-kkaarlugit aaneqartassapput 
aasaanerani atuanngiffeqarnissap tungaanut. Aaneqarnermut kingullermut atatillugu 

atuartut diplomisitinneqassapput. 

 

Qaammat septemberi 16-nik aamma 26-nik akornanni ukiulinnut kigutinut pinnersaatit 

pillugit allagartalersuisoqassaaq, imminut paarilluarneq kigutigissarnermik peqqinnartunillu 
nerinermik ilalik taakkunani takutinneqassaaq. 

 

 

Nuummi ulloq imatut ingerlavoq: 

Nal. 07.00 aamma 09.00 akornanni meeqqerivinni angajoqqaat kigutigissaatinik 
agguaassivigineqarput. Meeqqerivinni meeqqat annerit ilitsersorneqarput 

oqaloqatigineqarlutillu kigutit pillugit, soorlu titartaavissiaaqqanik qalipaasersorluni. 

 

Nalunaaqutaq 10.00 –miit 11.30-mut meeqqat 10. klassemi atuarfinni tallimaasuni sisamani 

atuartut atuartinneqarput. Annerit kigutigissaatinik kallerup inneranik ingerlatilinnik 
tuniorarneqarput. Atuarfinni atuartitsinermi atortussat atuartut namminneq pigisaat 

ilisimasaallu atorneqarput internet iluaqutigalugu, atuartut nammineerlutik iliuuseqarlutik 

kigutit pillugit paasissutissanik namminneq aallertarlutik. Suliatik meeqqanut minnernut 

saqqummiullugit. Suliartik pillugu akissarsitinneqarput tamarmik immikkut kigutigissaatinik 

kallerup inneranik ingerlatilinnik. 

 
Nalunaaqutaq 15.00 aamma 17.00 akornanni kigutigissaatinik, kigutit qaqorsaataannik 

kigutinullu tunngasunik titartaaffissianik meeqqerivinni angajoqqaanut agguaassisoqarpoq.  

 

Piffissap tamatuma nalaani Pisiffimmi Brugsenimilu tuniniaaveeqqanik pilersuisoqarpoq, 

Brugsenimilu soqutiginnittunut kigutigissaatinik kallerup inneranik ingerlatilinnik 
agguaasoqarpoq, taavalu niuertarfinni pineqartuni marlunni meeqqanut inersimasunullu 

kigutit qaqorsaataannik agguaasoqarluni. Peqatigitillugu kigutit qanoq iliorluni 

eqqiluitsuutinnissaanut ilitsersuinerit paasissutissiinerillu ingerlanneqarput. 

 

Sulisorineqartut tamarmik iliuuseqarnermikkut ullormut sunniuteqarput. 

Illoqarfiup ilaani arlalissuarni kigutigissarnerup ulluanut tunngasunik imalinnik 

allagartaliisoqarpoq. 
 

                                            
 
Aajuku Brugsen imi kigutilerifimmi  sulisut kigutit paarinissaat pillugit inunnik 

paasititsiniaasut, kigutigissaatinillu agguaallutik.  

 

              
 
Meeqqat mikisut.....                                            ... angisuullu  atuartinneqartut. 

 

                                                                              
Qasigiannguani 7. klassimi 8. klassimilu atuartut ingerlatsivissatut qinerneqarput.  

 

Meeqqat akornanni sodavandisornerujussuaq pissutigalugu sodavandit syremik akoqarnerat 

tamassumalu kigutinut qanoq sunniuttarnera kigutinillu aserorterisarnera 

atuartitsissutigineqarpoq. Atuartitsinermi atorneqartut ilagaat quppersagaaqqat assiliartallit 
oqaasertalersukkallu. 

 

Meeqqat kigutitik namminneerlutik misissorpaat syremit ajoqusigaanersut takuniarlugu. 

Ajoraluartumillu amerlanerpaat kigutaat ajoqusersimapput. Naggataagut kigutigissaatinik 

kallerup inneranik ingerlatilinnik tuniorarneqarput. 
 

Sapaatip akunnera ataaseq qaangiuttoq meeqqat kigutaat misissorneqarput, misissuinerullu 

takutippaa meeqqat kigutigissaatit tunniunneqartut atorluarsimagaat. 

   

Atuartut minnerit pulaarput, taakku ulluni taakkunani peqqinneq pillugu sammisaqarput. 
 

Meeqqerivik aamma pulaarpoq, kigutillu pillugit oqaloqatigiinneqarpoq kigutigissaatinillu 

agguaasoqarluni. 

Kigutigissaatit atorluarneqarput….   Imminut misissorneq                            
     piffissanngorpoq 

   

 

 
 
Meeqqallu  mikisut atuartinneqartut. 

 
 

Aasianni 9. klassimi atuartut allagartaliortinneqarput meeqqerivinni, meeraaqqerivinni 

atuarfinnilu nivinngarneqartunik. Allagartaliani takutinneqarpoq qanoq iliorluni ullut 

tamaasa kigutit eqqiluitsuunissaat isumagineqarsinnaasoq. 

 
GU-mut pulaarneq – ilinniarnertuunngorniarfik. Inuusuttut iisartakkanik aappaluttumik 

qalipaatinitsitsisartunik tuniorarneqarput ilitsersorneqarlutillu kigutigissaatit kallerup 

inneranik ingerlatillit qanoq atornissaannik. GU-mi ilinniartut soqutiginnilluarput, 

isumaqatigiissutigineqarporlu kigutileriffimmik attaveqartarnertik ingerlatiinnassagaat 

ukiumut ataasiarlutik orniguttarnermikkut.  
 

Ado Lyngep Atuarfianut pulaarneq (innarluutillit atuarfiat). Tassaniittut tamarmik 

kigutigissaatinik kallerup inneranik ingerlatilinnik tunineqarput aammalu iisartakkanik 

aappaluttumik qalipaatinitsitsisartunik, kiisalu allagartanik 9. klassimi atuartut ullormut 

tunngatillugu sanaavinik takutitsisoqarpoq. 
 

Pisiffiup café-a assilialianik nivinngaaffigineqarpoq kigutileriffiup sulisuisa sanaavinik, 

aammalu kigutit qaqorsaateeraannik agguaasoqarluni taakku Pisiffimmit 

aningaasaliiffigineqarput. 

 
Nunaqarfiit puiorneqanngillat. Kigutileriffik nunaqarfinnut kigutigissaatinik, kigutit 

qaqorsaataannik iisartagalianillu qalipaatinitsitsisartunik kiisalu ullormut sanaanik 

quppersagaaqqanik allagartanillu nassiussaqarpoq. 

 

Sisimiuni suliffeqarfinnut assigiinngitsunut kigutigissaatit kallerup inneranik ingerlatillit 
agguaanneqarput, taamatuttaaq atuartunut annernut, immikkut atuartitanut, tusilartunut, 

innarluutilinnullu illoqarfiup atuarfiini marlunni inuusuttullu ineqarfianni – tamarmik 

malitseqartinneqarlutik ilitsersuinermik atorneqartumik. 
 

Tamakku saniatigut HTX-imi atuartut, Knud Rasmussen-ip Højskolia, 

Pinerluuteqarsimasunik inissiisarfik, Qasapi (inuusuttuaqqat inooqataanikkut 

eqqarsartaatsikkullu akornutillit ornittagaat) kigutigissaatinik tunineqarput. 

 

 
 
HTX-mi atuartut kallerup inneranik ingerlatilinnik kigutigissaatinik tigumiarrattut. 

 

 

Qaqortumi kigutileriffik tamanut ammatitsivoq nal. 09.00-miit nal. 11.30 tungaanut. 

Allagartalersuisoqarluni, quppersagaaqqanik kigutigissaatinillu saqqumisitsisoqarluni. 

Piffissami taaneqartumi inuit 100 missaat isersimapput. Tamatuma takutippaa iliuuseqarneq 

qanoq soqutigineqartigisoq. 

 
”Tamanut ammatitsinermi” sunniiviginiarneqartut tassaapput atuartut, inersimasut inuillu 

kigutaasallit. Kigutigissarnermik kigutillu paarinissaannik ilitsersuisoqarpoq. 

 

Meeqqeriviit meerartaat tamakkerlutik illoqarfimmi ingerlaartinneqarput, peqataasut 

tamakkerlutik 170 missaanniillutik meeqqat inersimasullu amerlanngitsut. 
Ingerlaarneq nal. akunnerata ataatsip missaanik sivisussuseqarpoq, meeqqat erinarsorput 

atorlugu ”kigutivut salitsigik” inunnit ussattunit aqqusinermiittunit nuannarineqaqalutik. 

 

Meeqqeriviit isumassarsiaminnik suliaqarluarsimapput meeqqat atisamik qaavisigut 

atorsinnaasaannik soorlu tassit kigummik erlippammik assiliartallit. Meeqqat ilaasa 
kigutigissaatitoqqatik ujamiliullugit, allallu kigutit pitsaasut ajortullu titartaganngorlugit 

atisaminnut nipitillugit. 

 

Inersimasut allagartalisaarput ima oqaasertalinnik; ”meeqqavit kigutai paarikkit”, ”meeraq 

qulinik ukioqalernissaata tungaanut ikiortaruk”, Kigutigissartarneq nerinertut imermillu 
imernertut pingaartigaaq”, allarpassuillu. 

 

Isiginnaartitsisoqarpoq meeqqerivinni meeqqat angajoqqaallu takutikkamikku ”Kigutivut 

salitsigit.” 

 
Isiginnaartitsisoqareermat naatitanik nerrittoqarpoq Pisiffiup Brugsenillu aningaasaligaannik. 

 

Naggataatigut kigutigissaatinik kigutillu qaqorsaataannik tamanut agguaassisoqarpoq. 

 

Kigutileriffimmi sulisut pitsaasaarfigitillutik katersortarfik akeqanngitsumik atorpaat. 

Taava ”perulluliortoqalerpoq” erinarsornertalimmik    Isiginnaartitsissut ”Kigutivut salitsigit” 
 

 

Sapaatip akunnera 18-mi kigutigissarnerup ulluanut atatillugu Malitseqartitsineq: 

Sapaatip akunnera 18-mi pinaveersaartitsiffiusumi kigutileriffiup sulisui iliuuseqarput soorlu 

nerisassat imeruersaatillu sukkoqarpallaat pillugit paasititsiniaallutik. 
 

Katersortarfimmi assinik seqersittakkanik takutitsisoqarpoq takutinneqarlutik kigutit 

sodavandisorpallaarnikkut syremit sunnigaallutik ajoqusersimaneri. Aammattaaq DVD-mik 

takutitsisoqarpoq takutinneqarlutik nerisassanik siunnersuutit qulit. 

 
Isiginnaartitsineq kigutigissarnerup ulluani assorsuaq iluatsitsiffiuvoq, taamaattumik inuit 

isiginnaartitsineq takoqqikkusuppaat. Taamaattumik isiginnaartitsisut ”Kigutivut salitsigit” 

takuteqqippaat. Ullormi tassanissaaq kigusiortut takutitsipput, takutikkamikkik kigutaasat 

qanoq sananeqartartut qanorlu paarineqartartut. Iliuuseqarnerit aallartipput nal. 10.00 

naammassillutillu nal. 15.00. 
 

 

Maniitsumi kigutileriffimmi sulisut ulloq kigutigissarnerup ullua sioqqullugu ullorpassuit 

atorsimavaat assilialiorlutik allagartaliorlutillu takutitassanik ilitsersuinermullu atugassanik. 

 
Kigutigissarnerup ulluani ullorsiorneq aallartippoq nal. 07.30 meeqqeriviit pulaarneqarlutik. 

Meeqqat kigutigissaatinik kigutillu qaqorsaataanik tuniorarneqarput, mikinerit pinngussanik 

tunisillutik, quppersagaaqqanillu ilitsersuutinillu puussiaaqqanut immiussanik. 

 

Atuartut ilinniartitsisui ilagitillugit kigutigissartarnissaannik  ilitsersorneqarput, atuartullu 
annerit tamarmik kigutigissaatinik kallerup inneranik ingerlatilinnik agguaassiffigineqarput. 

 

Innarluutillit ataatsimut najugaqarfianni, allanillu ataatsimut najugaqarfigineqartumi 

najugallit tamarmik kigutigissaatinik tunisipput. 

 
Tamakkua saniatigut nunaqarfiit kigutigissaatinik kallerup inneranik ingerlatilinnik 

kigutigissaatinillu nalinginnaasunik nassinneqarput. 

 Allagartat assitallit takussaapput  Kigutinik ”Tuniniaavik” Pisiffimmi 

 

 
 
Akunniliullugu nerisassat peqqinnartut peqqinnanngitsullu atuartitsissutaapput 

 

 

Maniitsumi malitseqartitsineq 

Sapaatit akunneranut 18-mut atatillugu aammaarlutik Kigutileriffimmi sulisut 

Oqaluffitoqqami mamartulianik peqqinnartunik takutitsipput. 

Meeqqanut inuusuttuaqqanullu tulluarsakkamik unammisitsisoqarpoq sapinngisamik 

amerlasuut ornigunissaannut kajumissaarlugit. 
Katillugit meeqqat 75 missaat aqqusaarput. 

 

Aajuku Oqaluffitoqqami assit: 

 

                               
             
Atuartitsineq...     ...Oqaluffitoqqami 

Tasiilaq peqataalluarpoq ullorsiorfimmi takutitarpassuartigut meeqqanut inersimasunullu 

tunngasunik. Aalisarfiit kigutinillu nappaalluni uppititsiniaqattaarfiit meeqqerivinni Mikisoq-
mi aamma Dronning Ingrid-mi meeqqanit 0-mit 6-nut ukiulinnit pinnguaatigineqarlutik. 

Tamanut akissarsiaritinneqarlutik kigutigissaatit, kigutit qaqorsaataat iisartagaliat 

aappaluttumik qalipaatinitsitsisartut angerlarsimaffimmi atugassat kiisalu tamarmik 

boblegummimik sukkoqanngitsumik tunisillutik. 

 
Ualikkut tamanut ammatitsisoqarpoq. Najuuttut uuttugassaqartitaapput mamartukujunnik 

sukkoqanngitsunik soorlu lakridsit, vingummit, sukkuaqqat, kaageeqqat, sukkulaatit saftilu. 

Aalisarfimmi kigutinillu uppititsiniarfimmi ajugaasut siulliit 50 kigutigissaatinik kallerup 

inneranik ingerlatilinnik akissarsitinneqarput. 

 
Nutaarluinnarmik pissanganartumillu kigutigissarnerup ullua sapaatip akunneranik 

sioqqullugu nivissanut tallimanut kigutiminnik paarsilluarnerpaanut akissarsiaritinneqarput 

kigutinut pinnersaatit. 

 

Ulloq kigutigissarnerup ullua sioqqullugu ullut qassiit Piteraq (anorersuaq) atuuppoq, 
taamaammallu illoqarfimmi allagartalersuinissaq ajornavissimalluni. Aatsaallu 

kigutigissarnerup ullua sioqqullugu ullormi kingullermi ualikkut takussutissiortoqarpoq, 

taamaakkaluartoq ulloq ingerlalluarpoq peqataasoqarluarluni meeqqanik, inersimasunik 

inuusuttunillu. 

 

 
                                                                                                  
Aajuku aalisartut…   ...tamanullu ammatitsineq 

 
 

Kigutigissarnerup ullua Nanortalimmi malunnartinneqarpoq, meeqqat atuartut tamarmik 1. 

klassiniit 9. klassinut kigutit peqqissaartumik salittarnissaannik ilitsersorneqarput 

tamarmillu kigutit qaqorsaataannik pissarsitinneqarlutik. 

 
Atuartut annerit tamarmik kigutigissaatinik kallerup inneranik ingerlatilinnik kigutillu 

qaqorsaataannik pissarsitinneqarput kiisalu kigutigissaatit kallerup innitortut qanoq 

atornissaannik ilitsersorneqarlutik. 

 

Meeqqat mikisut angajoqqaavi ilagitillugit qaaqquneqarput peqqissaartumillu 
kigutigissarnermik ilitsersorneqarlutik, peqataasullu tamarmik kigutigissaatinik kigutillu 

qaqorsaataannik tunineqarput. 

Illoqarfimmi sumi tamaani allagartaliisoqarpoq aammalu Nanortallip TV-a aqqutigalugu 
ussassaarisoqarluni: 

 

 
KIGUTIGISSAATIT EQQAAMALLUGIT!

                            

KIGUTIGISSAATIP ULLUA 18/4 2007

Meeqqat/ ernuttat, meeraq paarisat kigutigissarnermut ilinniaruk.

Kigutileriffik ammavoq ullaakkut 8.30 – 11.30-mut

Lær at børste tænder på dit barn/ barnebarn, børn der passes.

På sygehus tandklinik er der åbent hus 8.30 – 11.30

TANDBØRSTENS DAG 18/4 2007  
 

Bakterissat amiilaarnartut aqukkuminaatsut...        ... Inunnut tamanut qaaqqusissut 

           

 

Upernavimmi meeqqat meeqqerivinniittut kigutileriffimmeersunit pulaarneqarput tamarmillu 

kigutigissaatinik tunineqarlutik taakkua saniatigut paasissutissanik nammineq sulianik 
tunineqarput. 

 

Atuarfimmi klassit tamarmik atuartui kigutigissarnermik ilitsersuiffigineqarput, 

meeqqerivinnilu meeraaqqerivinnilu kigutit pillugit oqaloqatigiinnerit ingerlanneqarput 

kigutillu pillugit atuakkiat suut atuarneqarsinnaasut ilitsersuutigineqarlutik. 
 

Ilulissani kigutissarnerup ullua malunnartinneqarpoq Kulturip Illuata tamanut 

ammatinneratigut. Nalunaaqutaq qulit illup matui inunnut ammarneqarput, ullorlu 

pisoqarfiulluarpoq soorlu assini tulliuttuni takutinneqartutut. 

Borgmesterip tullia Bent Kristiansen 10. klassinut 11. klassinullu kigutigissaatinik kallerup 
inneranik ingerlatilinnik agguaavoq. 

 

Nerisassat peqqinnartut piumasunut saqqumitinneqarput, akunniliullugulu assinik 

seqersittakkanik takutitsisoqartarluni kigutinut tunngasunik imaqarluartunik. 

Meeqqerivinni kigutigissaatinik kigutillu pillugit titartaaffissianik assigiinngitsunik 
tunioraasoqarpoq. 

 

                 
 
Paarnat nutaat mamartullu   ... peqqinnissamik sammisallit eqqarsar- 

sukkoqanngitsut...                                                 nartortalinnik 

Assinik seqersittakkanik takutitsineq…. Ilulissani Borgmesterip tullia kigutigissaatinik 

agguaasoq. 

 
Narsami ullorsiorneq ingerlalluarpoq allanisulli. 

 

Allagartaq Brugsenimi Pisiffimmilu nivinngarneqartoq assut uitsatigineqarpoq, kinguneraalu 

kigutigissarnerup ulluanut tunngatillugu apeqquterpassuit apeqqutigineqarnerat. 

 
Atuartut annerit kigutigissaatinik kallerup inneranik ingerlatilinnik agguaassivigineqarput, 

peqatigitillugulu atuartinneqarlutik. Meeqqat mikisut atualersussat kigutigissarneq pillugu 

atuartinneqarputtaaq tamarmillu kigutigissaatinik tunineqarlutik. 

 

Avanersuarmi Qaanaami soorunami aamma kigutigissarnerup ullua malunnartinneqarpoq. 
 

Taamaattumik kigutilerisoq kigutigissaasumullu ikiorti meeqqanut atuartunut annernut 

kigutigissaatinik kallerup inneranik ingerlatilinnik agguaapput, taamaaliornerlu 

ilassilluarneqarpoq, kigutigissaatillu atorluarneqarlutik. 

 
Meeraaqqat atuartullu tamarmik kigutigissaatinik tunisipput, allagartallu 

nivinngaassorneqarput illoqarfimmi orninneqarnerpaanut. 

 

Kigutigissarnerup ulluani kigutilerisoq kigutigissaasumullu ikiorti nunaqarfimmut 

angalapput, tassami kigutilerisup angerlamut aallartinnani tikissinnaasani tamaasa 
tikinniarmagit. 

 

Assimi tulliuttumi takusinnaavat kigutileriffik angallattagaq qanoq isikkoqartoq. 

 

 

 
 

Aajuna kigutileriffik Siorapalummi puuiarsimasoq. 

Qujaniut! 
 

Una kakkersagannguaq piviusunngorsinnaalersimavoq ullormi tassani Kalaallit 
Kigutigissarnermut Ullorititaanni siullermi piumassuseqarluarlutik 
isumassarsillaqqillutillu sulisimasorpassuit pisuullutik. Ullorlu taanna immikkut 
malunnartissimammassuk. 
 
Annertuumik qujaffigerusuppagut atortussatigut uku tapersersuisimasut tassaasut: 
Brugsen 
Dan-Dental A/S 
Pitsaaliuinermut Siunnersortit 
Katersortarfiit/Timersortarfeeqqat 
Inuuneritta Paarisa, Direktoratet for sundhed 
Kulturhuset Ilulissat 
KNR radio 
Pisiffik 
 
Naggataatigut qujanaq sinerissami suleqataasimasunut, nunatsinni 
kigutigittuunissaq anguniarlugu. 
 
Apeqqutissaqaruvit imaluunniit arlaannik oqaatigerusutaqaruvit una atuagaaraq 
pillugu taava uunga saaffiginnissinnaavutit: 
 
Kigutigissaasunut sinerissami 
Siunnersorti 
 
Ane Jeppesen 
anej@gh.gl 


